
	                                      КМҚК «Балауса-Балғын» бөбекжайы»






Ата аналарға арналған  кеңес 
[bookmark: _GoBack]«Мектеп жасына дейінгі балалардың сөздік тілінің грамматикасын қалыптастырудағы ата ананың рөлі»





Логопед: Қажаева И.Қ 








  Егер балаңыздың дұрыс сөйлеуіне  көмектескіңіз келсе.
· Балаңыздың былдырлып сөйлегеніне   еліктемеңіз және сөзін бұрмаламаңыз, дұрыс сөйлеудің үлгісі болыңыз;
· Балаңыз сөзіңізді еститіндей және еліктейтіндей, сөзді  анық, баяу және дұрыс айтыңыз;
· Балаңызбен сөйлескен кезде балаңыздың түріне қарауға тырысыңыз;
· Балаңыздың сіздің бет әлпетіңізге  қарауына  жағдай жасаңыз: ерін мен тіл қимылын, сіздің буын мен сөзді қалай айтатыныңызды бақыласын;  балаңыз  айтуда  қиыналатын  дыбысты созып айтыңыз: «сенің  ш-ш-ш-ұлығың қайда?»;
· Жаңа дыбыспен сөзді қайта-қайта қайталаңыз. Баламен сөйлескен сайын жиі қолданыңыз;
· Балаңыздың затты танып және айтуға үйренуі үшін балаңызбен бірге заттың бейнесі желімденген альбом дайындаңыз;
· Балаңыздың дұрыс айтпай жүрген дыбыстарын,  дұрыс айта бастағанда мадақтаңыз. 
Жас ерекшеліктеріне байланысты сөздік тілдің қалыптасуы.
(ата аналарға арналған кеңес)

1ж 5 ай –  бес немесе жиырма сөзге дейін болады, қысқа сөзден тұратын сөйлем айтуы мүмкін, қарапайым нұсқауды түсінеді;

· 2-3 жас – бірнеше үстеулер пайдаланады  “ішінде”;  “астында”. Қысқа сөйлем құрастырады: “су ішем”;  “далаға шығам”. Сөз белсенділігі 100 ден 300ге дейін жетеді. “мен”, “сен”, “маған”- зат есімміен есімдікті кей кездерде  дұрыс пайдаланады. “Мынау не”- сұрағы пайда болады.

· 3 -4 жаста - зат есіммен, есімдікті дұрыс пайдаланады. Сөз белсенділігі 900ден 1000 ға дейін жетеді.  Күрделі сұрақтарды түсіне бастайды. (сенің қазір тамақ ішкің келе ме?)

· 4-5 жаста - қарапайым  ертегіні түсінеді және айтып бере алады. Үш немесе төрт буыннан  тұратын  сөзді дұрыс қайталайды, заттың көлемін, мөлшерін ажыратады және түсінеді.
· 5-6 жас - сөздік  тілінде  түрлендіретін сын есімдерді пайдаланады; сөздік тілі 100% айнала қоршаған ортаға   түсінікті.   Тұрмыстық заттардың атауларын және олардың не үшін қажет екенін біледі. Өз ойын толық жеткізе алады. 

· 6-7 жас  ана тіліндегі барлық  дыбыстарды анық айтады.   Сөздігінде үстеумен септікті     еркін пайдаланады. Байланыстырып сөйлеуі
 грамматикалық құрылымы
 жағынан дұрыс    қалыптасады.

Артикуляциялық жаттығулардың орындалу ережесі: (бастапқы  кезең)
· Бұл кезеңнің негізгі мақсаттары: баланы түзету жұмысына ынталандыру, саналы түрде тапсырмаларды орындауға үйрету, зейінін, тыңдау, ойлау қабілетін дамыту.
·  Логопедиялық  міндеттерге:  артикуляцияны дұрыс  қалыптастыру, дыбысты қабылдау, ажырату жатады. 
· Артикуляциялық дағдыны қалыптастыру үшін арнайы жаттығулар қолданылады. Жаттығулар қойылатын дыбысқа байланысты жүйеленеді және ерін, тіл қимылдарын, қалпын дағдыландыруға бағытталады.
·  Балаларды  қызықтыру үшін және жаттығуды  ойларына  сақтап қалу үшін  әр жаттығу  әртүрлі  атпен аталады.
   
         Күрекше» – жалпақ тілді шығарып         
          астыңғы ерінге ұстап тұру керек.
 
· «Инеше» -ауызды кең ашып тілді алға қарай жіңішкертіп шығарып 10-15 секунд ұстап тұру керек.
· «Төбешік» – ауызыңды жартылай ашып, тілдің екі жақ шетін жоғары азу тістерге жапсырып, тілдің ұшын астыңғы тіске тіреп ұстау.
· «Түтікше» – жалпақ тілді ауыз қуысына шығарып, тілдің бүйір жақтарын көтеріп түтікшеге үрлеу. Жаттығуды жайлап жасау керек.
· «Ожау» – ауызды кең ашып, жалпақ тілді көтеріп жоғары тістерге созып, бірақ тигізбей ұстап тұру керек.
· «Сағат» – тілді жіңішкертіп ұстап оңға, солға жайлап қозғау керек. Осылай санап отырып 15-20 рет қайталау керек.
· «Саңырауқұлақ» -ауызды кең ашып, тілді таңдайға жапсыра ұстап тұрып төменгі жақты басып ауызды кең ашып ұстау.
· «Алтыбақан» – жіңішке тілді ауыздан шығарып біресе мүрынға созып, біресе иекке созу жаттығуды жасағанда ауыз ашық болу керек.  Осылай 10-15 рет қайталау керек.
· «Тәтті тосап» – жалпақ тілді шығарып жоғары ерінді жалап, тілді ауыз қуысына тереңірек апару. /15 рет қайталау/.
· «Тоқылдақ» – ауызды кең ашып тілдің ұшымен жоғарға альвеолоға немесе таңдайға жиі-жиі соғылғандай қимыл жасау керек.
· «Ат шауып келеді» – ауызды кең ашып тілді таңдайға жапсыру – айыру немесе таңдай қағу. Аталған жаттығулардан тек әр дыбысқа керекті жаттығулар алынады.




